Ամփոփաթերթ
Հայաստանի Հանրապետության կառավարության և Ճապոնիայի միջազգային համագործակցության գործակալության միջև «Հակահրդեհային սարքավորումների բարելավման ծրագրի համար»
դրամաշնորհի Համաձայնագրի նախագծի ներգերատեսչական համաձայնեցման ընթացակարգում արված դիտողությունների և առաջարկությունների
	Հ/Հ
	Գերատեսչություններ
	Դիտողություններ,առաջարկություններ
	 ԱԻՆ եզրակացությունը

	1. 
	ՀՀ արդարադատության նախարարություն
	1. Պրակտիկայում միջազգային պայմանագրերի նկատմամբ կիրառվող ալտերնատի սկզբունքին համապատասխան, նախագծի հայերեն լեզվով տեքստի ստորագրման հատվածում Կողմերի անվանումները նշելիս անհրաժեշտ է հայկական կողմի անվանումը գրել սկզբում:
2. Ուշադրություն ենք հրավիրում այն հանգամանքի վրա, որ նախագծում բացակայում է դրա ուժի մեջ մտնելու, փոփոխություններ և լրացումներ կատարելու, ինչպես նաև վեճերի կարգավորման վերաբերյալ դրույթները. անհրաժեշտ է լրացնել:

	1.Ընդունվում  է: Կատարվել է  համապատասխան փոփոխություն:

2. Չի ընդունվում: Ժամկետ նշելու անհրաժեշտություն չկա, քանի որ այն դադարում է գործել դրամաշնոհի իրականացումից հետո:

	2.
	ՀՀ  ֆինանսների նախարարություն
	1. Նախագիծը նախատեսվում է կնքել հրշեջ-փրկարարական սարքավորումների բարելավման ծրագրի (այսուհետ` Ծրագիր) շրջանակներում, սակայն Ճապոնիայի և ՀՀ կառավարությունների միջև հայտագրերի փոխանակմամբ կնքված համաձայնագիրը կնքվել է հրշեջ սարքավորումների բարելավման նախագծի շրջանակներում: Հաշվի առնելով առկա անհամապատասխանությունը` առաջարկում ենք խմբագրել Նախագծի վերնագիրը: 
2. Նախագծի 2-րդ հոդվածով նախատեսված է դրամաշնորհի հասանելիության ժամկետը, սակայն Ծրագրի իրականացման ժամկետ նախատեսված չէ (սկիզբ, ավարտ):
3. Քանի որ Նախագծի 4-րդ հոդվածի 1-ին կետով նախատեսվում է Ստացողի կողմից պարտադիր գործադիր մարմին նշանակելու պայման, ապա Նախագծի 5-րդ հոդվածի վերջին պարբերությունից առաջարկում ենք հանել «(եթե գործադիր մարմինը տարբերվում է Ստացող կողմի կողմից)» բառերը: Միաժամանակ, նշված կետում «գործադիր մարմին» բառերն առաջարկում ենք փոխարինել «լիազոր մարմին» բառերով: 
4. Նախագծի 5-րդ հոդվածով նախատեսված «Ընդհանուր պայմաններում» նշված «ֆիզիկական հասցե» բառերն առաջարկում ենք փոխարինել «գտնվելու վայրի հասցե» բառերով:
5. Նախագծի 6-րդ հոդվածի 2-րդ կետում նախատեսված է, որ Ստացող կողմը պետք է երաշխավորի, որ ոչ մի պաշտոնյա չի իրականացնելու Ծրագրի իրականացման համար անհրաժեշտ ապրանքների և ծառայությունների  գնման մասին պայմանագրով նախատեսված որևէ աշխատանք: Առաջարկում ենք հստակեցնել, թե ինչ «պաշտոնյայի» մասին է խոսքը:
6. Նախագծով առաջարկում ենք նախատեսել ուժի մեջ մտնելու և համաձայնագրում փոփոխություններ կատարելու մասին դրույթների վերաբերյալ կարգավորումներ` ՀՀ օրենսդրությանը համապատասխան:
7. Առաջարկում ենք Նախագծում նախատեսել համապատասխան դրույթ` առ այն, որ Նախագծին կից ներկայացված պլանները հանդիսանում են նրա անբաժանելի մասը: 

8. Պլան 2-ի 2-րդ բաժնում  նախատեսվում է, որ «ճապոնացի ազգություն ունեցող» տերմինը նշանակում է ճապոնացի ֆիզիկական կամ իրավաբանական անձինք, ովքեր վերահսկվում են ճապոնացի ֆիզիկական անձանց կողմից: Առաջարկում ենք հստակեցնել նշված հասկացությունը, քանի որ անհասկանալի է, թե ֆիզիկական կամ իրավաբանական անձինք ինչպես պետք է վերահսկվեն ֆիզիկական անձանց կողմից: Միաժամանակ նույն բաժնում նշված է, որ այն նկարագրված է ԴՀ-ի 4-րդ պարագրաֆով: Վերոնշյալի կապակցությամբ անհրաժեշտ է հստակեցնել կատարված հղումը: 
9. Նախագծի 1-ին հոդվածով և Պլանի 2-ի 2-րդ բաժնի 3-րդ կետով նախատեսված է, որ պայմանագրերը պետք է արտահայտվեն ճապոնական իենով, ինչը սահմանված է նաև 2016 թվականի հունվարին  հաստատված ՃՄՀԳ-ի ճապոնական դրամաշնորհի ընդհանուր պայմանների  3.01 կետով, իսկ Պլան 4-ով նախատեսված գործողությունների հաստատված գինը արտահայտվում է նաև ԱՄՆ դոլարով: Առաջարկում ենք խմբագրել Պլան 4-ը` բոլոր գործողությունների հաստատված գնի արժույթը նախատեսելով ճապոնական իենով:
10. Պլանի 2-ի 4-րդ բաժնով նախատեսված է, որ Ստացող կողմն անհրաժեշտության դեպքում ՃՄՀԳ-ի վերանայմանը և համաձայնեցմանը պետք է ներկայացնի հետևյալ փաստաթղթերը, սակայն որևէ նշում պահանջվող փաստաթղթերի մասին առկա չէ: Նույն բաժնի երկրորդ նախադասությունում անհրաժեշտ է հստակեցնել, թե որ գործառույթին առնչվող փաստաթղթերի և տեղեկատվության մասին է խոսքը: 
11. Հաշվի առնելով 2016 թվականի հունվարին հաստատված ՃՄՀԳ-ի ճապոնական դրամաշնորհների գնումների գործընթացի ուղեցույցով սահմանված կանոնները` առաջարկում ենք Պլան 2-ի 4-րդ բաժնի 1-11 կետերով նախատեսված կարգավորումների վերաբերյալ հստակեցնել, թե դրանք որ մարմնի գործառույթներն են հանդիսանում, ինչպես նաև բոլոր գործառույթների համար նախատեսել կատարման համապատասխան ժամկետ:
12. Անհրաժեշտ է հստակեցնել Պլան 2-ի 4-րդ բաժնի 3-րդ կետով նախատեսված «նախապես երաշխավորված հանրային հայտարարություն» եզրույթը:
13. Պլան 2-ի 4-րդ բաժնի 3-րդ, 5-րդ կետերում նշված «կարևոր» և նույն բաժնի 10-րդ կետում նշված «խոշոր» որակելու անհրաժեշտ չափանիշները Նախագծով նախատեսված չեն, ինչն էլ առաջարկում ենք հաշվի առնել: 
14. Պլան 2-ի 4-րդ բաժնի 10-րդ կետում առաջարկում ենք հստակ նշել, թե ինչ պայմանագրի մասին է խոսքը:
15. Պլան 3-ի 1-ին բաժնով նախատեսված է, որ Ստացող կողմը պետք է բացի հաշվեհամար գործակալի բանկում ԴՀ-ի ստորագրումից անմիջապես հետո: Սակայն, Պլան 4-ի աղյուսակի 1-ին կետով նույն գործողության համար նախատեսված է ԴՀ ստորագրելուց հետո մեկամսյա ժամկետ: Հաշվի առնելով վերոգրյալը` առաջարկում ենք միևնույն գործողության համար նախատեսել միատեսակ ժամկետ: 
16. Պլան 3-ի 2-րդ բաժնում առաջարկում ենք «հայց» բառը փոխարինել «պահանջ» բառով` համապատասխան հոլովաձևերով:
17. Քանի որ մատակարարման պայմանագրի բովանդակության էական պայման են հանդիսանում նաև վճարման ժամկետները (ինչպես ընդհանուր, այնպես էլ մասնակի), ապա անհրաժեշտ է հստակեցնել, թե Պլան 3-ի 2-րդ բաժնում նշված մատակարարների հայցի հիման վրա ինչ վճարման մասին է խոսքը:
18. Պլան 4-ում անհրաժեշտ է հստակեցնել «ԴՓ» և «ՓԾ» հապավումները:

19. Նկատի ունենալով այն հանգամանքը, որ Նախագծին կից ներակայացված պլանները պետք է հանդիսանան Նախագծի անբաժանելի մասը, ապա առաջարկում ենք խմբագրել «որոնք չի կարելի գտնել դրամաշնորհում» արտահայտությունը:
20. Պլան 4-ի 3-րդ կետի 3-րդ ենթակետում առաջարկում ենք հստակեցնել, թե ում կողմից պետք է իրականացվեն կանոնավոր ստուգումները, քանի որ ՓԾ-ն հանդիսանում է կատարող: 
21. Նախագծի հայերեն և անգլերեն տարբերակներում առկա են անհամապատասխանություններ, որոնք առաջարկում ենք շտկել:

22.ՀՀ Սահմանադրության 5-րդ հոդվածի 3-րդ մասի համաձայն` ՀՀ վավերացված միջազգային պայմանագրերի և օրենքների նորմերի միջև հակասության դեպքում կիրառվում են միջազգային պայմանագրերի նորմերը:

        Միաժամանակ Նախագծով սահմանված է, որ Համաձայնագրի շրջանակներում գնումները իրականացվելու են Նախագծում նշված ուղեցույցին համապատասխան:

        Վերոգրյալով պայմանավորված` հայտնում ենք, որ եթե Համաձայնագիրը չի հանդիսանալու ՀՀ վավերացված միջազգային պայմանագիր, ապա այդ պարագայում Համաձայնագրով նախատեսված գնումները պետք է իրականացվեն գնումների մասին ՀՀ օրենսդրությանը համապատասխան: 


	1. Ընդունվում է: Կատարվել է համապատասխան փոփոխություն: 
2. Չի ընդունվում: Ժամկետի հարցը կճշտվի կնքելուց հետո՝ ըստ պայմանավորվածության:

3. Չի ընդունվում:
4. Ընդունվում է: Կատարվել է համապատասխան փոփոխություն:
5. Չի ընդունվում: Հստակ է: Խոսքը անմիջական պաշտոնյաներին է վերաբերում:
6. Չի ընդունվում: Որպես ոչ միջազգային պայմանագիր սահմանափակվում է ծրագրային ժամկետներով: 

7. Չի ընդունվում: Քանի որ փաստաթուղթը չի հանդիսանում միջազգային պայմանագիր, կից փաստաթղթերն ինքնաբերաբար համարվում են նրա անբաժանելի մասը: 
8. Ընդունվում է: Կատարվել են համապատասխան փոփոխություններ:  

9.Ընդունվում է: Կատարվել են համապատասխան փոփոխություններ:
10. Չի ընդունվում: Ըստ անհրաժեշտության:

11. Չի ընդունվում: Ժամկետը նույնպես ծրագրային է:

12. Չի ընդունվում:

13. Չի ընդունվում:

14. Չի ընդունվում:

15. Չի ընդունվում:

16. Չի ընդունվում:

17. Չի ընդունվում: Բնականաբար, ապրանքների:

18. Ընդունվում է: Կատարվել են համապատասխան փոփոխություններ:
19. Չի ընդունվում:

20.Ընդունվում է: Ստուգումները պետք է կատարվեն նախարարության համապատասխան ստորաբաժանման միջոցով:  

21. Ընդունվում է: Կատարվել են համապատասխան փոփոխություններ:
22.Չի ընդունվում: Համաձայն ՀՀ միջազգային պայմանագրերի մասին օրենքի՝ սույն համաձայնագիրն անցնում է համաձայնեցման գործընթաց՝ որպես միջազգային պայմանագիր, թեև այն կդադարի գործելուց դրամաշնորհի տրամադրումից հետո՝ որպես ոչ միջազգային պայմանագիր: Ինչպես նաև՝ քննարկվող դրամաշնորհային համաձայնագրով նախատեսվող ծախսերը, համաձայն կառավարության որոշման, որպես բարեգործական՝ ազատվում են գնումների մասին և այլ օրենքների կիրառումից մաքսատուրքերի մասով:

	3. 
	ՀՀ արտաքին գործերի նախարարություն
	Կարծիքը կցվում է:
	Ընդունվում է: 


[image: image1.wmf]????? ???????


� CONTROL ArGrDigsigCtrl \s ���








[image: image2.wmf]????? ???????

_1566045862.unknown

